
      Ölfusi 10/9 2009

Efni:  Athugasemdir vegna breytingar á Aðalskipulagi Ölfuss á Bitru/Ölkelduhálsi
Sveitarstjórn Ölfuss auglýsti þann 20. ágúst tillögu að breytingum á Aðalskipulagi Sveitarfélagsins Ölfuss 2002-2014. Meðal þess sem Bæjarstjórn Ölfuss heimilar er orkuvinnsla við Bitru/Ölkelduháls.  Enn heggur Sveitarstjórn Ölfuss í sama knérunn þrátt fyrir að Skipulagsstofnun hafi alfarið lagst gegn virkjun á Bitru/Ölkelduhálsi og mikill meirihluti íbúa dreifbýlis Ölfuss og Hveragerðis hafi sent inn athugasemdir þegar tillögurnar voru fyrst lagðar fram í maí 2008. 

Af sömu ástæðum og fyrr leggst undirritaður alfarið gegn því að virkjun verði reist á Ölkelduhálsi (Bitru). Ástæðurnar eru eftirfarandi:

1) Virkjun á Ölkelduhálsi/Bitru mun rústa því landsvæði/þeirri náttúru sem liggur að mörgum af fallegustu og eftirsóttustu náttúruperlum á Hengilsvæðinu eins og Reykjadal, Fremstadal, Ölkelduhálsi og Kýrgili. Virkjunin mun einnig hafa bein neikvæð áhrif á alla upplifun fólks af þessum fjölsóttustu ferðamannastöðum í Ölfusi og í nágrenni Hveragerðis.

2) Ölkelduháls/Bitra og næsta nágrenni eru eitt fallegasta svæðið í Ölfusi og ljóst er að verðmæti þess kemur aðeins til með að vaxa á komandi árum.  

3) Eitt af markmiðum aðalskipulags Ölfuss er að efla starfsemi á sviði útivistar og ferðaþjónustu. Ferðaþjónusta á þarna mikilla hagsmuna að gæta. Þessi áform eru í hrópandi mótsögn við það markmið.

4) Ölkelduháls er á náttúruminjaskrá. Undirritaður vill stuðla að náttúruvernd. Hvaða svæði á að vernda ef ekki þau sem þegar hafa verið sérmerkt sem náttúruperlur? 

5) Þessi framkvæmd er ekki gerð í sátt við aðra atvinnustarfsemi í sveitarfélaginu og nágrannasveitarfélögum – sérstaklega í Hveragerði.

6) Það er skoðun manna  að djúpboranir muni verða raunhæfur kostur innan 10-15 ára. Samfara þeim mun afkastageta hverrar holu næstum tífaldast. Því má segja að tækniframfarir muni vinna í þágu náttúruverndar. Þess vegna á að vernda náttúruperlur eins og Ölkelduháls fyrir ágangi virkjunarsinna.

Af framangreindum ástæðum leggst undirritaður gegn þeim hluta greinargerðarinnar um breytingar á Aðalskipulagi Ölfuss þar sem kveðið er á um að útisvistarsvæði við Ölkelduháls (Bitru) skuli breytt í iðnaðarsvæði. Staðarval virkjana á að vanda betur. Þær eiga ekki að vera á kostnað útivistasvæða og náttúruperla sem eiga vaxandi vinsældum að fagna. Þeir hlutar Hengilssvæðisins sem eru á Náttúruminjaskrá ber skilyrðislaust að friðlýsa.

_______________________________________________
kt.___________________________
Nafn






Heimilisfang: ___________________________________________________________________

